
   Чечекпе чӳхенет ĕмĕр çамрăк уяв: 

çын тухать урама, симĕсленнĕ уя... 

Çĕр илемĕ хĕвел вăййипе илĕртет:

çитрĕ Май! 

Янăравлă тĕнче ал çупса хĕпĕртет:

ирĕк Май!



Ытарми чечеке иленет ылтăн хурт, 

кӳлĕре тасалса туй тăвать кайăк хур... 

Эп курап çĕршывра юмахсен илемнех:

çитрĕ Май! 

Юрăсем халаллать çут тĕнче кăмăлнех

пирĕн Май!

Çил çыхать милĕксем хурăнсен кăтринчен, 

пирĕн çĕнĕ юрра салатать вăл инçе... 

Çĕр çине вилĕм мар, ылтăн тĕшĕ акать

мирлĕ Май! 

Тĕнчипех ачасен куллипе çаврăнать

пирĕн Май!

  